
	«Հաշմանդամություն ունեցող անձանց իրավունքների օրակարգ» ՀԿ
06.03.2025 23:14:47
	Առաջարկում ենք նախագծում խուսափել «տառապում եմ», «չեմ տառապում» գնահատողական ձևակերպումներից՝ փոխարենն օգտագործելով «ունեմ», «չունեմ» բառերը։
	Ընդունվել է։
	Նախագծով սահմանված հավելվածի  Ձև N 2-ում կատարվել է համապատասխան փոփոխություն։

	2
	«Հաշմանդամություն ունեցող անձանց իրավունքների օրակարգ» ՀԿ
06.03.2025 23:14:47
	Առաջարկում ենք խուսափել հավելվածի «Մրցույթի թեստավորման փուլը» բաժնի 7-րդ կետի կարգավորումից, որով նախատեսվում է մարդկային օգնության կարիքի դեպքում թեստավորումն անցկացնել առանձին սենյակում։ Առանձնացված սենյակի հնարավորությունը կարող է դիտվել խելամիտ հարմարեցման հայեցակարգի շրջանակներում, սակայն դրանք պետք է լինեն անձի պահանջով, ոչ թե պայմանավորված լինեն մարդկային օգնություն ստանալու հանգամանքով։ Բարձրաձայն ասելու և մյուս մասնակիցներին չխանգարելու խնդիրը լուծելու համար կարող են օգտագործվել տեխնոլոգիական տարբեր լուծումներ, օրինակ՝ անհատական ձայնային սարքերը (երկկողմ հաղորդակցությամբ), էկրանի հեռակառավարման ծրագրերը (օր.՝ teamviewer) և այլն։
	Ընդունվել է մասամբ։  
	Նախագծում սահմանվել է նոր դրույթ տեսողական խնդիրներ ունեցող անձանց կարգավիճակով պայմանավորված լրացուցիչ հնարավորությունների նախատեսմամբ, իսկ թեստավորումն առանձին սենյակում անցկացնելու հնարավորությունը չի հանվել՝ ելնելով այլընտրանքային հնարավորություն ապահովելու տրամաբանությունից։

	«Հաշմանդամություն ունեցող անձանց իրավունքների օրակարգ» ՀԿ

	Առաջարկում ենք «Մրցույթի թեստավորման փուլը» բաժնում ամրագրել խելամիտ հարմարեցումների ապահովման վերաբերյալ դրույթ՝ հետևյալ բովանդակությամբ. «Մրցույթի մասնակցող հաշմանդամություն ունեցող անձանց, իրենց դիմումի համաձայն և ինտերակտիվ երկխոսության արդյունքում, կարող են տրամադրվել խելամիտ հարմարեցումներ, ներառյալ էկրանը ընթերցող ծրագրերը, տևողության երկարաձգումը, աջակցող տեխնոլոգիաների օգտագործումը և այլն»։
	Ընդունվել է ի գիտություն։
	«Խելամիտ հարմարեցումներ» ձևակերպումը կիրառվում է գործատու և աշխատող փոխհարաբերությունների համատեքստում։ Մրցույթի ժամանակ գործ ունենք մասնակցի հետ և այդ տրամաբանության ներքո նախագիծը լրացվել է նոր դրույթով․ «Տեսողական խնդիրներ ունեցող քաղաքացին թեստային առաջադրանքների պատասխանները էլեկտրոնային համակարգ մուտքագրում է անձամբ, եթե առկա է տեսողական խնդիրներ ունեցող անձանց համար կիրառվող հատուկ համակարգչային տեխնիկա՝ համապատասխան ծրագրային ապահովմամբ:»։



